
Հոդվածը ստացվել է՝ 09.02.23, ուղարկվել է գրախոսման՝ 14.03.23, երաշխավորվել է տպագրության՝ 08.05.23 

Ներածություն։ Տնտեսությունում նորամուծական գործունեության կարևորա-

գույն ուղղություններից մեկը կլաստերների ձևավորումն է, որը տնտեսական և 

գիտատեխնիկական զարգացման ժամանակակից միտումների պայմաններում 

որոշակի հիմքեր է ապահովում նոր գաղափարների առևտրայնացման գործուն 

մեխանիզմների ստեղծման համար: Իսկ զբոսաշրջությունը համարվում է Հայաս-

տանի տնտեսության համար ամենաարագ աճող ոլորտներից մեկը, որը ներկա 

Ռուս-Ուկրաինական պատերազմի համատեքստում այն կարող է էլ ավելի արագ 

տեմպերով աճել և նպաստել ՀՀ տնտեսական աճին։ ՀՀ տնտեսության համար 

կլաստերները (այդ թվում՝ զբոսաշրջային) կարող են համարվել հեռանկարային 

տնտեսական զարգացման նորամուծական մոդել, ինչպես նաև զբոսաշրջային 

կլաստերների ձևավորումը և զարգացումը կնպաստեն զբոսաշրջության արդյու-

նաբերության աճին։ 

Հետազոտության արդիականությունը։ Արդիականության հիմնավորման 

համար անհրաժեշտ է փաստել, որ 21-րդ դարում արագ տեմպերով աճող հա-

մաշխարհային տնտեսության պայմաններում, անհնարին է զարգանալ առանց 

նորարարական գործընթացներին ինտեգրվելու, որոնցից են տնտեսության թվայ-

նացումը, կլաստերացումը, արհեստական բանականության կիրառումը, նանո-

տեխնոլոգիաների և ամպային տիրույթի օգտագործումը և այլն։ Տնտեսության 

տարբեր ոլորտների և մասնավորապես զբոսաշրջության համար կլաստերների 

դերի կարևորության մասին նշվում է «Հայաստանի զբոսաշրջության զարգաց-

ման ռազմավարություն 2020-2030թթ.» փաստաթղթում, ըստ որի կլաստերների 

զարգացման միջոցով էլ ավելի կամրապնդվեն Հայաստանի զբոսաշրջային ար-

դյունաբերության աճը երեք հիմնական գործողությունների միջոցով՝ ավելի լավ 

սպասարկել զբոսաշրջիկներին, նպաստել շրջանների զարգացմանն, ուղղակի 

ներդրումների առաջնահերթություններն1։  

Հոդվածի նպատակն է՝ ներկայացնել Հայաստանի զբոսաշրջային ոլորտը, 

ինչպես նաև պարզաբանել ինովացիոն տնտեսության պայմաններում կլաստերի 

դերն ու նշանակությունը՝ շեշտադրելով զբոսաշրջային կլաստերների անհրաժեշ-

տությունը։  

Ներկայացված նպատակի իրագործման համար առաջադրվել են հետևյալ 

խնդիրները. 

1 Հայաստանի զբոսաշրջության զարգացման ռազմավարություն 2020-2030թթ, նոյեմբեր 2019, 

Զբոսաշրջության կոմիտե, ՀՀ էկոնոմիկայի նախարարություն, էջ 65 

https://mineconomy.am/media/9557/TourismStrategy_2020-2030.pdf 

 Պարզաբանել «կլաստերի» և «զբոսաշրջային կլաստերի» առանձնահատկու-

թյուններն ինովացիոն տնտեսության պայմաններում,

 Ներկայացնել ՀՀ-ում առկա կլաստերները և առհասարակ կլաստերների

զարգացման հնարավորությունները,

 Վերլուծել զբոսաշրջության ոլորտը ՀՀ-ում և բացահայտել կլաստերացման

հնարավորություններն այդ ոլորտում,

 Հայաստանի տնտեսության համար մշակել զբոսաշրջային կլաստերի հիպո-

թետիկ մոդել։

Գրականության ակնարկ։ «Կլաստեր» տերմինն օգտագործվել է Պորտերի

կողմից 1980-ականների կեսերին որպես ընկերությունների, ոլորտների և տարա-

ծաշրջանների՝ մրցակցային առավելությունների հասնելու ամենակատարյալ 

ձևը փոխկապակցված կազմակերպությունների միավորման միջոցով, որոնք 

գործում են համատեղ և բնութագրվում են գործունեության մոտիկությամբ և 

լրացնում են միմյանց1։ Պորտերի մեկ այլ բնորոշմամբ, «կլաստերը իրենից ներ-

կայացնում է փոխկապակցված ընկերությունների և հաստատությունների հա-

մակարգ, որի ստեղծած արժեքը, ընդհանուր առմամբ, ավելի մեծ է, քան դրա 

մասերի գումարը»2: Կլաստերները հանդիսանում են ընկերությունների գործու-

նեության, տարածաշրջանային զարգացման և երկրների մրցունակության գոր-

ծիք3։ Նորարարությունը առանցքային դեր է խաղում կլաստերներում, քանի որ 

տարածաշրջանի երկարաժամկետ հաջողությունը կախված է ձեռնարկատի-

րական գործընթացում առկա ռեսուրսները անդադար շարունակաբար թարմաց-

նելու և նորերը ստեղծելու կարողությունից: Այս ուղղությամբ, գրականության 

մեջ աճող բանավեճ է ծավալվել մշակութային ժառանգության, զբոսաշրջության, 

տարածաշրջանային մրցունակության և ձեռներեցության միասնական կիրառու-

թյան վերաբերյալ4: Ինչպես նշում են Ֆերեյրան և Էստևաոն, զբոսաշրջային կլաս-

տերների մրցունակության մասին քննարկումները դեռևս սաղմնային փուլում են 

և այդ մասով շատ քիչ հետազոտություններ են կատարվել։ Ուսումնասիրելով 

զբոսաշրջային կլաստերների մրցունակությունը էմպիրիկ առումով, մասնավո-

րապես քննարկվել են կլաստերների ազդեցությունները քաղաքային և տարա-

ծաշրջանային տնտեսության վրա5։ Ըստ Ֆերնանդոյի և Լոնգի՝ առկա են մի շարք 

տեսական և էմպիրիկ ուսումնասիրություններ զբոսաշրջության կլաստերի հա-

յեցակարգի, նպատակակետի մրցունակության և զբոսաշրջության ոլորտում 

նորարարությունների վերաբերյալ, սակայն գրականության մեջ շեշտադրում է 

արվել կլաստերի քարտեզագրման վրա, հայեցակարգերի ձևավորման և Փորթեր 

1  Porter M. E., Competitive Strategy. 1980. Free Press, New York 
2 Porter, M. E. (2008). On competition (2nd ed.). Boston: Harvard Business Press, p. 229 
3  Ferreira J․, Estevão C․, Regional competitiveness of a tourism cluster: a conceptual model proposal. 

Revista Encontros científicos – Tourism & management studies. ISSN 1646-2408. 2009, N.º 5, p. 37-51, 

https://repositorio.ipcb.pt/bitstream/10400.11/1454/1/Regional.pdf 
4 Novelli, M., Schmitz, B., & Spencer, T. (2006). Networks, clusters and innovation in tourism: A UK 

experience. Tourism Management, 27(6), 1141–1152. 
5 Muller, K., Rammer, C., & Truby, J. (2009). The role of creative industries in industrial innovation. 

Innovation: Management, Policy & Practice, 11(2), 148–168. 

Դայմոնդի մոդելի նկարագրական հավելվածի վրա, որը նպաստում է զբոսա-

շրջային կլաստերի մրցունակության բարձրացանը1։ Կլաստերային մոտեցումը 

զբոսաշրջության բիզնեսում արդյունավետ գործիք է մրցունակությունը բարձ-

րացնելու համար ինչպես համազգային, այնպես էլ ոլորտի մակարդակով2: Ըստ 

մի խումբ հեղինակների կողմից հյուրընկալության բնագավառի կլաստերների 

վերաբերյալ իրականացված հետազոտության արդյունքների՝ ընդհանուր զբոսա-

շրջային կլաստերները, հատկապես հյուրանոցային և սննդի ծառայությունների 

ոլորտներում, հանգեցնում են Airbnb-ի բարձր արդյունավետության, սակայն 

զբոսաշրջային կլաստերների և Airbnb-ի կատարողականի հարաբերությունները 

տարբերվում են ըստ տարածաշրջանների՝ հաստատելով ներտարածաշրջանային 

և միջտարածաշրջանային կլաստերների առկայությունը3:  

Մեթոդաբանություն: Սույն հոդվածի համար տեսա-մեթոդական հիմք են 

հանդիսացել տարբեր հետազոտողների վերլուծությունները և եզրահանգումները։ 

Հոդվածի վերլուծության համար օգտագործվել են տվյալների հավաքագրման, 

համադրման և վերլուծության, գրաֆիկական, քանակական և այլ մեթոդներ։ Վեր-

լուծված ցուցանիշները դիտարկվել են դինամիկայի մեջ՝ բացահայտելով առա-

ջացած հակասությունները և բնորոշ առանձնահատկությունները Հայաստանի 

տնտեսության համար։ Հոդվածում հակիրճ վերլուծություն է կատարվել ՀՀ-ում 

զբոսաշրջության ոլորտի վերաբերյալ, ինչպես նաև ներկայացվել է Հայաստանի և 

հարևան երկրների կլաստերի զարգացման մակարդակը։ Հետազոտության համար 

տեսական, մեթոդաբանական ու տեղեկատվական հիմք են հանդիսացել օտար-

երկրյա գրքեր ու վերլուծությունները, միջազգային գիտական հոդվածներ ու մի-

ջազգային գիտաժողովների նյութերը, բարձր ազդեցության գործակից ունեցող 

ամսագրերում հրատարակված հոդվածները, ինչպես նաև միջազգային կազմա-

կերպությունների հետազոտությունները։  

Վերլուծություն: Նորամուծություն և նոր տեխնոլոգիաների առևտրայնացում 

տեղի է ունենում առավելապես կլաստերների միջոցով: Ինչպես նշում են Բերգ-

մանն ու Ֆեզերը, կլաստերներն իրենց արտաքին էֆեկտներով (էքստերնալներով) 

նպաստում են նորաստեղծությունների ի հայտ գալուն, դրանք էլ, իրենց հերթին, 

կախված են այն ինստիտուտներից և ինստիտուցիոնալ մեխանիզմներից, որոնց 

շրջանակում ձևավորվում և զարգանում են4: Կլաստերները պետք է դասել 

ինտեգրացված կառույցների շարքին, քանի որ դրանցում առկա է այնպիսի հատ-

կություն, ինչպիսիք է կլաստերի մասնակիցների սիներգիզմի հատկությունը։ 

Նորամուծական կլաստերը՝ որպես սիներգետիկական համակարգ, ընդունակ է 

1  Fernando, I. N., & Long, W. (2012). New conceptual model on cluster competitiveness: A new paradigm 

for tourism? International Journal of Business and Management, 7(9), 75–84 
2  Odinokova, T. Tourism Cluster As a Form of Innovation Activity. Economics. Ecology. Socium, 2019, 3, 

1-11. https://doi.org/10.31520/2616-7107/2019.3.2-1 
3 Lee Y․-J․ A․, Jang S․, Kim J․, Tourism clusters and peer-to-peer accommodation, Annals of Tourism 

Research, Volume 83, 2020, 102960, ISSN 0160-7383, https://doi.org/10.1016/j.annals.2020.102960. 
4  Bergman E.M. and Feser E.J. Industrial and Regional Clusters: Concepts and Comparative Applications / 

Е. М. Bergman, E. J. Feser. Regionl Research Institute, WVU., 1999. p. 44. 

համակցել փոխլրացնող տարրերի և միավորվող սուբյեկտների ռեսուրսները և 

ապահովել տնտեսական արդյունքների աճ1։ Ինովացիոն ակտիվության լիարժեք 

դրսևորման համար ձեռնարկությունները պետք է տեղաբաշխվեն և գործեն կլաս-

տերների շրջանակներում, որոնք ներկայացնում են միմյանց հետ փոխկապված, 

մրցակցային առավելությունները կատարելագործող, աշխարհագրական տարած-

քով մոտ և գործունեության ընդհանուր շրջանակով միավորված կազմակերպու-

թյուններ2: Իսպանիայի Համաշխարհային ժառանգության քաղաքներում 215 կազ-

մակերպությունների շրջանում կատարված հետազոտությունները ցույց են տվել, 

որ զբոսաշրջության կլաստերներում տեղակայված ընկերությունները կարող են 

օգուտ քաղել սոցիալական կապիտալի զարգացումից3:   

Առհասարակ, որպեսզի պատկերացնենք կլաստերների առկայության մա-

կարդակը Հայաստանում, ներկայացնենք վերջինս բնութագրող ցուցանիշ, որը 

ներառված է համաշխարհային մրցունակության համաթվի (GCI)՝ 12-րդ «նորա-

րարության կարողություն» ենթահամաթվի մեջ առկա 2-րդ՝ «կլաստերների զար-

գացման մակարդակը» ցուցիչը։ 
Աղյուսակ 1 

 «Կլաստերների զարգացման մակարդակ» (1-7) ցուցիչը 2018-2019թթ. Հայաստանում և 

հարևան երկրներում 4 

Ինչպես երևում է աղյուսակ 1-ից՝ «կլաստերների զարգացման մակարդակի» 

ցուցիչով տարածաշրջանի երկրները գտնվում են ոչ բարվոք վիճակում։ Այդ 

ցուցիչով ամենաառաջատար երկրներն են՝ Իտալիան և Միացյալ նահանգները 

1 Даллакян С.А., Инновационная экономика РА: перспективы, возможности, тенденции: Монография 

/ - Ер.: Институт экономики им. М. Котаняна НАН РА, 2022.- стр 107-108 
2 Դալլաքյան Ս.Ա. և ուիշներ, Գործարարությունն ինովացիոն տնտեսության պայմաններում -Եր։ ՀՀ 

ԳԱԱ Մ. Քոթանյանի անվան տնտեսագիտության ինստիտուտ, 2022, էջ 125 
3 García-Villaverde P․ M., Elche D․, Martínez-Pérez Á․, Understanding pioneering orientation in tourism 

clusters: Market dynamism and social capital, Tourism Management, Volume 76, 2020, 103966, ISSN 

0261-5177, https://doi.org/10.1016/j.tourman.2019.103966 
4 Աղյուսակը կազմվել է հեղինակների կողմից՝ հիմք ընդունելով Համաշխարհային մրցունակու-

թյան 2018 և 2019 թվականների հաշվետվությունները, http://bitly.ws/zQUW, http://bitly.ws/zQUF 

http://bitly.ws/zQUW
http://bitly.ws/zQUF

համապատասխանաբար առաջին և երկրորդ տեղերում 2019 թվականին1։ Իտա-

լիան հայտնի է իր գինեգործական կլաստերներով, որոնք սերտաճած են զբոսա-

շրջային կլաստերների հետ։ Այս մասով Իտալիայի փորձը բավականին ուշա-

գրավ է և արժանի է ուսումնասիրության, քանի որ համադրելի է Հայաստանի 

հետ՝ հաշվի առնելով պատմամշակութային կոթողները, բնությունը և գինեգոր-

ծությունը։  

Զբոսաշրջությունը, լինելով ՀՀ տնտեսության գերակա ոլորտներից մեկը, 

վերջին տարիներին դրսևորում էր աճի բարձր տեմպեր, ինչը, սակայն, խաթար-

վեց կորոնավիրուսի համավարակի պատճառով։ Այսպես, եթե 2019 թ. ՀՀ է 

ժամանել 1894377 զբոսաշրջիկ2 , ապա 2020 թ. համավարակի պայմաններում ՀՀ 

ներգնա զբոսաշրջային այցելությունների թվաքանակը կազմել է 360338՝ նախորդ 

տարվա համեմատ նվազելով 81%-ով: Շարունակվող համավարակի պայման-

ներում 2021 թ. ՀՀ է այցելել 875772 ներգնա զբոսաշրջիկ, իսկ ՀՀ-ից մեկնել է 

430717 զբոսաշրջիկ3 ։ 

Գծապատկեր 1. ՀՀ ներգնա և արտագնա զբոսաշրջիկների թվաքանակը, 2013-2022 թթ4 

2022թ. նախորդ տարվա համեմատ գրանցվել է աննախադեպ աճ. ներգնա 

զբոսաշրջիկների թվաքանակը կազմեց 1665658 մարդ, ինչը մեծ մասամբ պայ-

մանավորված էր ռուս-ուկրաինական պատերազմով ռուս զբոսաշրջիկների մեծ 

հոսքով (790397 զբոսաշրջիկ)5։  

1  Նույն տեղում էջ 301, 581 
2  ՀՀ սոցիալ-տնտեսական վիճակը 2019թ. հունվար դեկտեմբերին, էջ 139, 

https://www.armstat.am/file/article/sv_12_19a_421.pdf  

Թովմասյան Գ․, Զբոսաշրջության զարգացման հիմնախնդիրները Հայաստանի Հանրապետու-

թյունում (մենագրություն)․ - Երևան։ Մեկնարկ ՍՊԸ, 2020, էջ 90-92 
3 ՀՀ-սոցիալ-տնտեսական վիճակը 2021թ. հունվար-դեկտեմբերին, էջ 150, 

https://armstat.am/file/article/sv_12_21a_421.pdf  
4 Աղբյուրը՝ ՀՀ վիճակագրական կոմիտեի Վիճակագրական տվյալների բազաներ, Միջազգային 

զբոսաշրջություն, https://www.armstat.am/am/?nid=14) 
5 ՀՀ սոցիալ-տնտեսական վիճակը 2022թ․ հունվարին, էջ՝ 163, 

https://armstat.am/file/article/sv_12_22a_421.pdf 

Զբոսաշրջությունն էական ներդրում ունի ՀՀ ՀՆԱ-ում և զբաղվածության մեջ։ 

Այսպես՝ զբոսաշրջության համախառն ներդրումը ՀՆԱ-ում 2019 թ. կազմել է 1.6 

մլրդ ԱՄՆ դոլար (ՀՆԱ-ի 11.8%-ը)՝ ապահովելով ընդհանուր զբաղվածության 

12.5%-ը կամ 124600 աշխատատեղ1: 2020 թ. ՀՀ-ում զբոսաշրջության համախառն 

ներդրումը ՀՆԱ-ում կազմել է 216.8 մլրդ դրամ կամ 446.9 մլն ԱՄՆ դոլար (ՀՆԱ-ի 

3.4%-ը)։ Զբոսաշրջությունն ապահովել է ընդհանուր զբաղվածության 11.2 տոկոսը 

կամ 107400 աշխատատեղ2։ 2021 թ., երբ ոլորտը սկսել է աստիճանաբար վերա-

կանգնվել, զբոսաշրջության համախառն ներդրումը ՀՆԱ-ում կազմել է 448.8 մլրդ 

դրամ կամ 880.5 մլն ԱՄՆ դոլար (ՀՆԱ-ի 6.1%-ը)։ Զբոսաշրջությունն ապահովել է 

ընդհանուր զբաղվածության 12.2%-ը կամ 120200 աշխատատեղ3: Բերված ցուցա-

նիշները վկայում են, որ զբոսաշրջությունն էական տեղ ունի ՀՀ տնտեսական հա-

մակարգում։ Այն նպաստում է ներդրումների ներգրավմանը, աշխատատեղերի 

ստեղծմանը, մարդկանց կենսամակարդակի բարձրացմանը, ենթակառուցվածք-

ների զարգացմանը, բազմարկչի էֆեկտով նպաստում է տնտեսության այլ ոլորտ-

ների զարգացմանը։  

ՀՀ-ն ունի հարուստ զբոսաշրջային ռեսուրսային ներուժ՝ պատմամշակութա-

յին հարուստ ժառանգություն, բնական ռեսուրսներ, հանքային ջրեր, ազգային 

համեղ խոհանոց, և այլն, որի հիման վրա կարող են զարգանալ զբոսաշրջության 

տարբեր տեսակներ։ ՀՀ մարզերում, սակայն, զբոսաշրջությունն այդքան էլ զար-

գացած չէ, ենթակառուցվածքները թերզարգացած են, որոնց լուծման համար ան-

հրաժեշտ են համալիր և համակարգված մոտեցումներ։ Աշխարհի տարբեր 

երկրներում կիրառվում են զբոսաշրջային կլաստերներ, որոնք նպաստում են 

մրցունակության բարձրացմանը, ոլորտի զարգացմանը։ 

«Զբոսաշրջության և զբոսաշրջային գործունեության մասին» ՀՀ 2003թ.-ի 

օրենքով տրվում է հետևյալ սահմանումը՝ «զբոսաշրջային տարածաշրջան և 

(կամ) կենտրոն` առաջնահերթ զարգացման ենթակա բնական, սոցիալ-մշակու-

թային և առողջարանային ռեսուրսների կենտրոնացմամբ զբոսաշրջության հա-

մար կարևոր նշանակություն ունեցող տարածք, որի սահմանները և կարգավի-

ճակը որոշում ու հայտարարում է Հայաստանի Հանրապետության կառավարու-

թյունը»4 ։ 

Ըստ Զբոսաշրջության մասին նոր օրենքի նախագծի՝ տրված է հետևյալ 

ձևակերպումը՝ «Զբոսաշրջային կլաստեր` առաջնահերթ զարգացման ենթակա և 

զբոսաշրջության համար կարևոր նշանակություն ունեցող, նշանակալի զբոսա-

շրջային ռեսուրսների կենտրոնացմամբ տարածք, որի սահմանները և կարգավի-

1 Tovmasyan G., Capital investments, tourist tax and tourism development: The case study of Armenia. 

Economics and Sociology, 2021. 14(1), 199-213. doi:10.14254/2071-789X.2021/14-1/13   
2  Թովմասյան Գ․, Զբոսաշրջությունը Հայաստանում․ ներկա վիճակը և զարգացման հնարավորու-

թյունները, Մենագրություն, Երևան,  Հեղ․ հրատ․, 2022, էջ՝ 56 
3 Armenia, 2022 Annual Research: Key Highlights, World Travel & Tourism Council, p. 1, available 

at: WTTC Economic Impact reports: https://wttc.org/research/economic-impact 
4  ՀՀՊՏ 2004.01.29/6(305), «Զբոսաշրջության և զբոսաշրջային գործունեության մասին» ՀՀ օրենք, 

2003թ․, հոդված 2, https://www.arlis.am/DocumentView.aspx?DocID=64659 

https://www.arlis.am/DocumentView.aspx?DocID=64659

ճակը հաստատում է Հայաստանի Հանրապետության կառավարությունը»1։ Վերո-

նշյալ երկու սահմանումներն իրարից էականորեն չեն տարբերվում, և երկուսում 

էլ շեշտվում է տարածքում ռեսուրսների կենտրոնացվածության, կարևոր նշանա-

կություն ունենալու և ՀՀ կառավարության կողմից այդ տարածքի սահմանների 

ու կարգավիճակի սահմանման հարցը։ 

ՀՀ զբոսաշրջության զարգացման 2020-2030թթ. ռազմավարության նախագծով, 

որն այդպես էլ չընդունվեց, առանձնացվում են կլաստերների երեք տեսակներ.  

1. Գործող կլաստերներ (օր.` Գյումրին, Երևանը, Դիլիջանը, Արենի/Եղեգնաձորը,

Գորիսը),

2. Ընդլայնող կլաստերներ (Արփի լիճը, Ծաղկաձորը, Աշտարակը, Արագածը,

Սևանը, Նորատուսը, Գառնի-Գեղարդը, Դվինը, Խոր Վիրապը, Ջերմուկը,

Խնձորեսկը, Սիսիանը),

3. Երկրորդային կլաստերներ (Կապանը, Մեղրին, Դսեղը, Սանահինը, Վանա-

ձորը)2։

Հիմք ընդունելով վերը նշվածը՝ մեր կողմից մշակվել է զբոսաշրջային կլաս-

տերի հիպոթետիկ մոդել, որի հիմքը մեր ունեցած ռեսուրսներն են (տես. գծա-

պատկեր 2)։ 

Գիտական նորույթ։ Ուսումնասիրելով ինովացիոն տնտեսության պայման-

ներում ՀՀ զբոսաշրջության ոլորտում կլաստերների հնարավորությունը՝ մշակ-

վել է զբոսաշրջային կլաստերի զարգացման հիպոթետիկ մոդել, որն իր մեջ նե-

րառում է ՀՀ զբոսաշրջային ենթակառուցվածքները, պատմամշակութային, գինե-

գործական, մարքեթինգային և այլ հնարավորությունները՝ դրանք համադրելով 

կառավարության և այլ ինստիտուտների հետ։  

Եզրակացություն։ Զբոսաշրջային կլաստերները կարող են ընձեռել մի շարք 

առավելություններ ինչպես տվյալ դեստինացիայի, այնպես էլ կլաստերի մեջ 

մտնող կազմակերպությունների համար։ Ընդհանուր առմամբ կլաստերները 

կնպաստեն մրցունակության բարձրացմանը, բիզնես միջավայրի բարելավմանը, 

նոր ներդրումների ներգրավմանը՝ տեղի համայնքին և զբոսաշրջիկներին ապա-

հովելով էական օգուտներ։ 

Կարծում ենք՝ ՀՀ-ում զբոսաշրջային կլաստերների ձևավորումը կարող է 

լինել հորիզոնական և ուղղահայաց եղանակներով՝ միավորելով հյուրանոցային 

տնտեսության օբյեկտներ, հանրային սննդի օբյեկտներ, զբոսաշրջային գործակա-

լություններ, մանրածախ առևտրի կետեր, զվարճանքի վայրեր, թանգարաններ, 

տրանսպորտային կազմակերպություններ, գիտահետազոտական կազմակեր-

պություններ և համալսարաններ, զբոսաշրջային տեղեկատվական կենտրոններ, 

ինչպես նաև տնտեսության այլ ոլորտների կազմակերպություններ և այլն։ 

1 Զբոսաշրջության մասին ՀՀ օրենքի նախագծի, հոդված 3, https://www.e-draft.am/projects/4678/about 
2 ՀՀ զբոսաշրջության զարգացման 2021-2030թթ․ ռազմավարության նախագիծ, էջ՝ 66-67, 

https://mineconomy.am/media/9557/TourismStrategy_2020-2030.pdf 

https://www.e-draft.am/projects/4678/about

Գծապատկեր 2. Զբոսաշրջային կլաստերի հիպոթետիկ մոդել1 

ՀՀ գինեգործական շրջաններում կարող են ստեղծվել գինու զբոսաշրջության 

կլաստերներ՝ ներառելով գինեգործարանները և զբոսաշրջային ենթակառուց-

վածքների օբյեկտները՝ հիմք ընդունելով Իտալիայի և Ֆրանսիայի օրինակները։ 

Այդպիսի մարզերից է Վայոց ձորը, որտեղ առկա են 8 գինեգործարաններ, ինչպես 

նաև Արագածոտնի մարզը, որտեղ են գտնվում Արմենիա Վայնը, իր գինու թան-

գարանով և մառաններ, ուր բազմաթիվ զբոսաշրջիկներ են այցելում։ Արագա-

ծոտնի մարզում է գտնվում նաև Ոսկեվազի և Վան Արդիի գինեգործարանները, 

որոնք ևս վայելում են զբոսաշրջիկների համակրանքը, իրենց գեղեցիկ շենքային 

պայմանների, գինու թանգարանի և համտեսման սրահների հաշվին։  

ՀՀ տարբեր մարզեր հարուստ են զբոսաշրջային ռեսուրսներով, և առկա են-

թակառուցվածքների միջոցով կլաստերների ձևավորումը թույլ կտա ավելի հա-

մակարգված աշխատել, զարգացնել կայուն զբոսաշրջությունը՝ նպաստելով այդ 

1 Գծապատկերը կազմվել է հեղինակների կողմից՝ հիմք ընդունելով կատարված վերլուծությունը։ 

               

                           

 

                                  

 

 

 2․        

 

 

 

Կառավարություն Հետազոտական 

ինստիտուտներ 

Կրթական և 

գիտական 

ինստիտուտներ 

Գյուղատնտեսական և և

արդյունաբերական 

ընկերություններ 

Հանրային սննդի 

օբյեկտներ 

Ժամանցային 

ծառայություն 

Զբոսաշրջային օպերատորներ և 

գործակալություններ 

Մշակութային 
կազմակերպութ- 

յուններ 

Հյուրանոցային 

տնտեսության 

օբյեկտներ 

Այլ նպատակային 

ծախսեր 

ՌԵՍՈՒՐՍՆԵՐ ԵՎ ՏԵՍԱՐԺԱՆ 

ՎԱՅՐԵՐ 

(մշակույթ, պատմություն, 

բնություն և այլն) 

Սննդի 

մատակարարներ 

Զբոսաշրջիկներին 

սպասարկող 

ծառայություններ 

ՏԱՐԱԾՔԱՅԻՆ ՄՐՑՈՒՆԱԿՈՒԹՅՈՒՆ 

Մենեջմենթի և 

մարքեթինգի 

ծառայություններ 

Առևտրի 

կենտրոններ 

Տրանսպորտի 

ապահովում 

Ֆինանսական 

կառույցներ և 

ապահովագրություն 

Առողջապահական 

ծառայություններ 

Զբոսաշրջության 

ոլորտի 

ասոցիացիաներ, 

ՀԿ-ներ, 

տեղեկատվական 

կենտրոններ 

Համառոտագիր։ Հոդվածի արդիականությունը։ Տնտեսությունում նորամու-

ծական գործունեության կարևորագույն ուղղություններից մեկը կլաստերների 

ձևավորումն է։ Զբոսաշրջությունը համարվում է Հայաստանի տնտեսության 

համար ամենաարագ աճող ոլորտներից մեկը, իսկ զբոսաշրջային կլաստերների 

ձևավորումը և զարգացումը կնպաստեն զբոսաշրջության արդյունաբերության 

աճին։ Հոդվածի նպատակն է ներկայացնել Հայաստանի զբոսաշրջային ոլորտը, 
ինչպես նաև պարզաբանել ինովացիոն տնտեսության պայմաններում կլաստերի 
դերն ու նշանակությունը՝ շեշտադրելով զբոսաշրջային կլաստերների անհրա-
ժեշտությունը։ Ներկայացված նպատակի իրագործման համար առաջ են քաշվել 

հետևյալ խնդիրները. պարզաբանել «կլաստերի» և «զբոսաշրջային կլաստերի» 

առանձնահատկություններն ինովացիոն տնտեսության պայմաններում, ներկա-

յացնել ՀՀ-ում առկա կլաստերները, վերլուծել զբոսաշրջության ոլորտը ՀՀ-ում և 

բացահայտել կլաստերացման հնարավորությունները և մշակել Հայաստանի 

տնտեսության համար զբոսաշրջային կլաստերի կոնցեպտուալ մեխանիզմ։  

Մեթոդաբանություն։ Հոդվածի վերլուծության համար օգտագործվել են 

տվյալների հավաքագրման, համադրման և վերլուծության, գրաֆիկական, քանա-

կական և այլ մեթոդներ։ Ստացված հիմնական արդյունքները։ Ուսումնասիրվել է 

ինովացիոն տնտեսության պայմաններում կլաստերային մոտեցումը, դրա հնա-

րավորությունները Հայաստանում, մասնավորապես զբոսաշրջության ոլորտում։ 

Վերլուծվել է ՀՄՀ-ի (GCI)-ի «Կլաստերների զարգացման մակարդակ» ցուցիչը 

տարածաշրջանի երկրների համար և պարզ է դարձել, որ ողջ տարածաշրջանում 

կլաստերների զարգացման մակարդակը շատ ցածր է և Հայաստանը զիջում է 

միայն Ադրբեջանին։ Վերլուծվել է նաև զբոսաշրջության ոլորտը ու ևս մեկ 

անգամ փաստվել է, որ այս ոլորտը առաջիկայում Հայաստանի տնտեսությանն 

առաջընթաց ապահովող ոլորտներից է։ Գիտական նորույթ։ Ուսումնասիրելով 

ինովացիոն տնտեսության պայմաններում ՀՀ զբոսաշրջության ոլորտում կլաս-

տերների հնարավորությունը՝ մշակվել է զբոսաշրջային կլաստերի զարգացման 

կոնցեպտուալ մեխանիզմ, որն իր մեջ ներառում է ՀՀ զբոսաշրջային ենթակա-

ռուցվածքները, պատմամշակութային, գինեգործական, մարքեթինգային և այլ 

հնարավորությունները՝ դրանք համադրելով կառավարության և այլ ինստի-

տուտների հետ։ Ստացված արդյունքների կիրառման հնարավորությունները։ 
Ստացված արդյունքները կարող են կիրառել ՀՀ կառավարությունը, զբոսաշրջու-

թյան ոլորտի ձեռնարկատերերը, ռազմավարություն և քաղաքականություն մշա-

կողները, ինչպես նաև փորձագետները և հետազոտողները։  

Բանալի բառեր. զբոսաշրջային կլաստեր, ինովացիոն տնտեսություն, տնտե-

սական աճ, տարածաշրջանային մրցունակություն, «կլաստերների զարգացման 

մակարդակ» ցուցիչ, թվայնացում, մրցունակություն, գինեգործություն։ 

Аннотация. Актуальность статьи. Одним из важнейших направлений иннова-

ционной деятельности в экономике является формирование кластеров. Туризм 

считается одним из самых быстрорастущих секторов экономики Армении, а фор-

мирование и развитие туристических кластеров будет способствовать росту турис-

тической индустрии.  

Цель статьи - представить туристический сектор Армении, а также уточнить 

роль и значение кластеров в условиях инновационной экономики, подчеркнув 

необходимость туристических кластеров. Для достижения представленной цели 

были поставлены следующие задачи:  

 уточнить характеристики «кластера» и «туристического кластера» в условиях

инновационной экономики

 представить существующие кластеры в Армении

 проанализировать туристический сектор Армении

 определить возможности кластеризации и разработать концептуальный меха-

низм туристического кластера для экономики Армении

Методология. При подготовке статьи использовались графические, количест-

венные и другие методы сбора, сравнения и представления данных. Получены 

основные результаты: Исследован кластерный подход в условиях инновационной 

экономики, его возможности в Армении, в частности в сфере туризма. Был проа-

нализирован показатель «Уровень кластерного развития» глобального индекса 

конкурентоспособности (ГИК) по странам региона и установлено, что уровень 

развития кластеров во всем регионе довольно низкий и Армения уступает только 

Азербайджану. Также был проанализирован сектор туризма и еще раз было дока-

зано, что этот сектор является одним из тех, который обеспечит прогресс экономи-

ке Армении в ближайшем будущем.  

Научная новизна. Изучая возможности кластеров в сфере туризма РА в усло-

виях инновационной экономики, был разработан концептуальный механизм разви-

тия туристического кластера, включающий в себя туристическую инфраструктуру 

РА, историко-культурные, винодельческие, маркетинговые и другие возможности, 

сочетая их с правительством и другими институтами.  

Возможности применения. Полученные результаты могут быть использованы 

правительством РА, предпринимателями в сфере туризма, стратегами и полити-

ками, а также экспертами и исследователями. 

Ключевые слова: туристический кластер, инновационная экономика, эконо-

мический рост, региональная конкурентоспособность, показатель «Уровень разви-

тия кластера», цифровизация, конкурентоспособность, виноделие. 

RA TOURISM CLUSTER IN THE CONTEXT OF THE INNOVATION ECONOMY 

Svetlana Arkadi Dallakyan 

Gayane Rubik Tovmasyan  

Abstract. The relevance of the article. One of the most important directions of 

innovation activities in the economy is the formation of clusters. Tourism is considered 

as one of the fastest-growing sectors of the Armenian economy, and the formation and 

development of tourism clusters will contribute to the growth of the tourism industry. 

The purpose of the article is to present the tourism sector in Armenia, as well as to 
clarify the role and significance of clusters in the conditions of the innovation economy, 
emphasizing the necessity of tourism clusters. In order to achieve the presented goal, 

the following tasks were put forward: to clarify the characteristics of "cluster" and 

"tourism cluster" in the conditions of innovation economy, to present the existing 

clusters in Armenia, to analyze the tourism sector in Armenia, to identify the 

possibilities of clustering, and to develop a conceptual mechanism of tourism cluster for 

Armenia's economy. 

Methodology. Graphical, quantitative and other methods of data collection, 

comparison and presentation were used for this research.  

The main obtained results.  The cluster approach in the conditions of the innovative 

economy, its possibilities in Armenia, particularly in the field of tourism, were studied. 

The "Level of Cluster Development" indicator (GCI) was analyzed for the countries of 

the region and it became clear that the level of development of clusters in the entire 

region is very low and Armenia is second only to Azerbaijan. The tourism sector was 

also analyzed and once again it was proven that this tourism is one of the sectors that 

will provide progress for the Armenian economy in the near future.  

Scientific novelty. Studying the possibility of clusters in the field of tourism of the 

RA under the conditions of an innovation economy, a conceptual mechanism of tourism 

cluster development was provided, which includes RA tourism infrastructures, 

historical-cultural, winemaking, marketing and other opportunities, combining them 

with the government and other institutions.  

Practical implications of obtained results. the RA government, tourism entrepreneurs, 

strategy and policymakers, as well as experts and researchers can implement the 

obtained results. 

Keywords: tourism cluster, innovation economy, economic growth, regional 

competitiveness, "Level of Cluster Development" indicator, digitalization, competitiveness, 

winemaking. 




